


Y Frwydr Dros Ryddid.

Gan SAUNDERS LEWIS.

Anerchiad ar bolisi Plaid Genedlaethol Cymru,
yng Nghaernarfon, Chwefror 23, 1935,

[.—Cymru dan Lywodraeth Genedlaethol Seisnig.

YMHEN ychydig fisoedd eto fe ddaw etholiad cyffredinol i roi
cyfle i bobloedd Ynys Prydain roi barn ar y pleidiau politicaidd
Seisnig a dewis aelodau i lefarn drostynt yn Senedd Lloegr. Y
mae'n fwriad gan Blaid Genedlaethol Cymru gynnig unwaith eto
ymgeisydd yn Sir Gaernarfon, ymgeisydd annibynnol a Chymreig;
un, os etholir ef, a faentumia hawliau’'r genedl Gymreig yn Senedd
y Saeson; ac un hefyd, os etholir ef, a fanteisia ar y swydd a’r cyfle
1 arwain ei genedl ei hun ac i ddangos iddi lwybr ymwared.

Priodol gan hynny yw dal ar y siawns bresennol i fwrw trem
ar dueddiadau politicaidd y pedair blynedd a aeth heibio er yr
etholiad cyffredinol diwethaf yng Nghymru.  Digwyddodd yr
etholiad hwnnw yng nghanol argyfwng yn hanes Lloegr ac yn hanes
y byd. Rhoddodd yr etholiad lywodraeth i Loegr a’i galwodd ei
hun, nid ar enw un o’r hen bleidiau Seisnig, eithr yn hytrach yn
Llywodraeth Genedlaethol Seisnig. Lluniwyd y llywodraeth honno
oherwydd cyni ariannol enbyd yn Lloegr ac oherwydd taro Lloegr
megis gwledydd eraill lawer gan argyfwng economaidd oedd yn
arwydd ddarfod cau cyfnod pendant ac arbennig yn hanes trefn-
iadau economaidd y byd.

Pa beth yn y cyfamser sy wedi digwydd yng Nghymru? Gellir
dweud hyn ar unwaith: yn 1931 yr oedd tlodi a diffyg gwaith yn
waeth lawer yng Nghymru nag yn Lloegr. Heddiw, wedi pedair
blynedd o Lywodraeth Genedlaethol Seisnig, llywodraeth a fu am
bedair blynedd yn agosaf peth at fod yn ddiwrthnebiad yn Senedd
Llundain, y mae cyflwr Cymru, yn ddiwydiannol ac yn amaeth-
yddol, yn union cynddrwg ag ydoedd yn 1981, onid ydyw yn waeth.

I hwyluso barn, wele fligurau a rydd y rhif yn 6l y cant o ddynion
di-waith yn holl siroedd Cymru ym mis Mehefin 1931 ac ym mis
Tonawr 1935:—

1935. 1931.

y cant. y cant.
Brycheiniog o ODLTF .. 39.6
Mon s .. 45.7 i 30.5
Aberteifi .. B8T.7 .. 21.5
Morgannwg .. B87.6 i 41.8
Penfro .. oua S48 yid 26.1
Mynwy .. .. -88.9 46 32.2
Trefaldwyn .. 826 i 18.1
Dinbych .. 80,9 3 22.3
Caerfyrddin o 24.9 - 28.0
Meirionydd ..o 229 5 10.3
Maesyfed .. 226 - 14.2
Caernarfon .. 222 Sk 22.5
Fflint .. v —20.0 33.7

Cofier wrth ddal sylw ar y ﬁigurau uchod fod poblogaeth
Cymru wedi llethau yn ystod y pedair blynedd hyn. Cofier hefyd
fod nifer gweision ffermydd cyflogedig Cymru wedi lleihau’'n ddir-
fawr yn yr un cyfnod. Fe welir felly fod dwy ffaith bwysig yn
galw am ystyriaeth gennym. Yn gyntaf, y mae’r sefyllfa gyffredin
yng Nghymru cynddrwg eleni & phan ffurfiwyd y Llywodracth
Genedlaethol Seisnig.  Yn ail, y mae'r sefyllfa yng Ngogledd
Cymru yn llawer iawn gwaeth heddiw nag ydoedd yn 1931, Dengys
y ffiguraun fod Sir Gaernarfon yn sefyll yn ei hunfan. Bu gwelliant
yn y rhan ddiwydiannol o Sir Fflint. Ond yn holl siroedd eraill
Gogledd Cymru fe aeth pethau o ddrwg i waeth, o ddrwg i ddirfawr
gwaeth. Y mae Siroedd Mon, Meirionydd, Dinbych, Trefaldwyn,
oll heddiw yn ardaloedd iseldra a’u safon byw yn waelach na
nemor rhanbarth yn Ynys Prydain i gyd.

Rhyw flwyddyn yn 61, sef Mawrth 22, 1934, dywedodd Mr.
Walter Runciman, Llywydd y Bwrdd I\Iasnach yn Llywodraeth
Loeﬂr'—

4 mae rhai ardaloedd na Wyr unrhyw weithiwr cymdeithasol
yv modd i'w trafod. Ni all neb ragw eld beth a ddigwydd mewn
ardaloedd megis Cwm Rhondda.’

Dyna’n fyr a chryno bolisi Llywedraeth Genedlaethol Lloegr
yn ¢i hymwneud & Chymru gyfan yn ystod y pedair blynedd di-
wethaf.  Polisi llywodraeth na fedrai ac na fynnai ragweld na
darparu dim. Polisi llywodraeth a olchai ei dwylo mewn anobaith

anghyfrifol.  Anfonodd y llywodraeth hon Syr Wyndham Portal i
archwilio cyflwr Deheudir Cymru.  Baich neges Syr Wyndham
oedd fod y sefylifa yn ddifrifol a diymwared, ac nad oedd achub
vn bosibl oddieithr drwy ddiboblogi’'r wlad. Y mae hynny eisoes
ar gerdded, ac nid yn unig yn yr ardaloedd y darfu diwydiannau
yvnddynt. Felly hefyd yng Nghymru amaethyddol. Aberthwyd
amaethwyr Cymru gan Lywodraeth Loegr er mwyn i'r llywodraeth
honno helpu gwledydd amacthyddol dros y moroedd i dalu eu
dyledion i fancwyr Llundain. Nid yng Nghymru y rhoes Llundain
fenthyg arian, eithr i amaethwyr ym mhellafoedd y byd. A dyna’r
ffaith sy’n rheoli polisi Lloegr.

II.—Twf Caethwasiaeth.

HYD yn oed i genedl rydd ac annibynnol y mae hir drueni econom-
aidd yn wendid ac yn berygl. Mwy o lawer iawn, ar gyvfnod o
dlodi enbyd, yw’r perygl i genedl nad oes ganddi na rhyddid na
llywodraeth; cenedl dan orthrwm llywodraeth estron, a chenedl!
nad yw ei phobl ei hunan yn unedig nac yn hawlio en bod yn
genedl. Dyna gyflwr Cymry heddiw. Yn ei gwendid eithaf a’i
nych, ymosodir arni yn daer, yn benderfynol, yn gyson a dibaid
gan wasanaeth sifil Whitehall, gan swyddogaeth elyniaethus Seisnig
a chan gorfforaethau a sefydlwyd gan y llywodraeth. Yn ystod y
pedair blynedd hyn bu'r driniacth arw, drahaus, a gafodd iaith
Cymru, undod daearyddol Cymru, awdurdodan lleol Cymru, gan
swyddogaeth Lloegr yn rhy gyson ddirmygu, yn rhy ormesol, i
neb bellach fedru dadlau mai diffyg gwybodaeth neu ddamwain a
gyfrif am y cwbl. Y mae Bwrdd Trydan y llywodraeth, uchel
swyddogion y Gweinidog Iechyd sy’'n ymwneud ag awdurdodau
bychain gwledig Cymraeg, uchel swyddogion swyddfeydd y Post,
swyddogion y Gweinidog Amaethyddiaeth, y Gorfforaeth Ddarlledu
Brydeinig, oll wedi dilyn polisi o sarhau iaith Cymru, darnio a dileu
undod Cymru, gosod swyddogion uniaith Seisnig i weinyddu
Cymru, gwadu hawliau syml ac elfennol awdurodau gwledig
Cymru, a’r ewbl oll gyda’r bwriad eglur i ddal ar wendid eithaf
economaidd Cymru er symud ymaith am byth y perygl y cwyd y
genedl hon a mynnu eto ryddid a chyfiawnder ger bron y byd.
Paham y mae gwasanaeth sifil Lloegr a chorfforaethau monopo-
Ii’r lvwodracth, megis y Bwrdd Trydan a’r Gorfforaeth Ddarlledu

Brydeinig, mor giaidd ac erlidus yn en gelyniaeth i'r genedl
Gymreig? Yrateb yn fyr yw mai llywodraeth gyfalafol ac ymerod-
rol yw llywodraeth Loegr. Dan y llywodraeth honno a’r traddodiad
cyfalafol, ymerodrol hwnnw, y tyfodd gwasanaeth sifil Lloegr.
Amcanion materol, gwleidyddiacth faterol, athroniacth boliticaidd
grym a chyfoeth sy wedi llunio ysbryd gwasanaeth sifil Lloegr.
Grym a chyfoeth gan ychydig; tlodi a gwendid i'r lliaws; dyna
draddodiad politicaidd Lloegr.  Ac er mwyn i'r ychydig fedru
rheoli’r liaws, rhaid wrth swyddogaeth, rhaid wrth wasanacth sifil
—y gwasanaeth sifil drutaf, cryfaf yn Ewrop.

Canlyniad polisi diwydiannol a chyfalafol Lloegr yw bod
gwerin Cymru heddiw wedi ei throi i fod yn broletariat di-amddiffyn
a di-eiddo, yn gaethweision cyflog. Ac yn awr y mae’r cyfnod y
gellid defnyddic’r proletariat hwn i ennill cyfoeth i’'r ychydig drwy
fasnach dramor wedi dyfod i ben. Ac felly, er mwyn rheoli'r
werin dlawd a thruenus a di-eiddo, bu’'n rhaid i'r llywodraeth
chwyddo’n fwyfwy nifer a galluoedd ei swyddogion.  Gwelwn
heddiw fod ymyrraeth swyddogion a swyddfeydd y llywodraeth a
bywydau teuluoedd ac unigolion ar gynnydd aruthr. Hawlia'r
llywodraeth gael penderfynu ym mhle y bydd dyn byw, penderfynu
pa waith i'w ddysgu iddo, chwilio i mewn i holl adnoddau ac
amgylchiadau ei deulu, penderfynu a gaiff ef fyw gyda’i deulu neu
beidio; os bydd dyn yn gwrthod mynd i un o wersylloedd hyfforddi'r
llywodraeth fe'i teflir heddiw i garchar.  Mewn gair, y mae sistem
Lloegr o amddifadu’r werin a theuluoedd y werin o bob eiddo
personol ac annibyniaeth neu ryddid economaidd—sistem, cofier,
y mae’r Sosialwyr Seisnig a'r Sosialwyr yng Nghymru yn ei
chymeradwyo—y mae'r sistem honno wedi ein harwain i gyflwr
ac i drefn gymdeithasol caethwasiaeth.

Yn awr, y mae sistem caethwasiaeth—caethwasiaeth y cyfalaf-
wyr a chaethwasiaeth y Sosialwyr—o angenrheidrwydd yn elyn i
genedlaetholdeb Cymreig. A dyna'r pam y mae gwasanaeth sifil
Lloegr yn elynion inni. Oblegid hanfod caethwasiaeth yw gwadun
hawliau naturiol ac ysbrydol dyn, hawl dyn i'w ryddid, hawl dyn
i feddiannu eiddo, hawl dyn i'w deulu a’i genedl, hawl dyn i iaith
el dadau, hawl dyn i etifeddu traddodiadau ei wlad. Os cydnab-
yddir yr hawliau hyn, ni ellir wedyn drin dyn fel caethwas y gyfun-
drefn ddiwydiannol nac ychwaith fel caethwas y wiadwriaeth. Ni
ellir ei symud yma ac acw fel peiriant mewn ffatri na’i daflu i



garchar am iddo ddymuno byw gyda'i wraig a’i blant.  Ac felly y
mae parhad cyfalafiacth a chacthwasiacth, dan lywodraeth gened-
laethol Seisnig neu dan lywodraeth Sosialaidd Seisnig, yn gofyn
am ddileu'n derfynol genedlaetholdeb Cymreig a holl hawliau
ysbrydol y Cymro yng Nghymru. Fe Wyr llywodracthwyr Llocgr
mai gelyn cacthwasiacth Seisnig yw cenedlactholdeb Cymreig. Am
hynny yr erlidiant Gymru.  Am hynny y darnant Gymru.  Dyna’r
pam y rhwygant Ogledd Cymru oddi wrth Ddeheudir Cymru.
Dyna’r pam y canolir holl awdurdod y Bwrdd Anghyflogaeth yn
Llundain ac y gwrthodir trin Cymru fel uned dan y Bwrdd. Dyna’r
pam y gwrthodir pob apél am ddatganoli ac y gwrthodir sefydlu
Pwyllgor Cymreig dan y Bwrdd. Dyna’r pam hefyd yr ymosodir
mor gyson ar yr iaith Gymraeg. Dyna’r pam yr amddiffynnir
“Western Region’’ y Gorfforaeth Ddarlledu Brydeinig, ac y gwrth-
odir hunan-lywodraeth neu ddatgysylltiad i Gymru mewn darlledu,
ac nad oes un swyddog Cymraeg mewn prif swydd dan y Gorffor-
aeth yng Nghymru. Y mae holl bolisi Llywodraeth Genedlaethol
Lloegr a holl bolisi gwasanaeth sifil Lloegr wedi ei bennu i'r amcan
o gadw gwerin Cymru mewn cacthwasiaeth ddiamddiffyn.

IIl.—Angen am Ddatganoli.

YR unig fudiad politicaidd yng Nghymru heddiw sy’n ymosod
ar draha’r bwrocratiaeth neu'r swyddoegaeth ganolog hon, sydd ar
gymaint cynnydd dan lywodraeth Loegr, ydyw’r Blaid Genedlaeth-
ol Gymreig. Y mae'r Blaid Lafur yng Nghymru yn bleidiol i'r
tueddiadau bwrocrataidd a chanolog hyn sy’n troi gwerin Cymru
vn gacthion llywodraeth estron.  Dywedodd un o arweinwyr y
Blaid Lafur ar Gyngor Tref Abertawe, wrth gynnig fod y Cyngor
Tref yn gwrthod ymuno mewn Cyngor Datblygiad Cenedlacthol
Cymreig:—

“Yn Westminster v'n llywodraethir ni, a phwne i'r Llywod-

racth yw diffyg gwaith 7 (" Western Mail,”” 28/3/34).

Cwbl groes i hynny yw dysg y Blaid Genedlacthol.  Cenedlaeth-
oldeb yw amddiffyniad yr enaid unigol yn erbyn gormes gwladwr-
iaeth ganolog, ymerodrol, ac yn erbyn materoliaeth economaidd
sy'n gwadu neu’n anwybyddu natur ysbrydol dyn. Plaid y tlodion
yng Nghymru yw’r Blaid Genedlaethol Gymreig; plaid y teuluoedd

gwan a di-amddifftyn yw hi.  Hanfod ¢i chenadwri hi yw bod
dynoliacth dynion, hawliau naturiol y werin bobl, hanes ac ctifedd-
1acth ysbrydol y Cymro, yn ffeithiau politicaidd nad oes gan unrhyw
wladwriacth yn y byd hawl i'w maeddu na’u mathru.

Cymerwn ddwy enghraifft o'r modd y mae athrawiacth bolitic-
aidd y Blaid Genedlacthol Gymreig heddiw yn ei gosod hi mewn
gwrthdrawiad yn erbyn llywodraeth Loegr. Ni ellid gwell esiampl
nag ail ran Deddf y Di-waith, 1934, a sefydliad y Bwrdd Anghyf-
logacth. Nid cynt y sefydlwyd y Bwrdd hwn (gyda Chymro
Cymraeg gyda llaw yn aclod o'r Bwrdd), a chyhoeddi o’r Bwrdd
¢i reolau til newydd i'r di-waith, nag y cododd Cymru gyfan a
llawer than o Loegr hefyd mewn protest ffyrnig a chyfiawn yn
crbyn y rheolau.  Profwyd i'r carn fod y gyfundrefn swyddogol
enfawr a sefydlwyd gan y Bwrdd, cyfundrefn haearnaidd ganolog
a lywodraethid yn gyfangwbl o Lundain, yn hollol ddieithr i brob-
lemau teuluoedd y di-waith yn ardaloedd iseldra Cymru. Ceisiodd
y Gweinidog Llafur oedd yn gyfrifol am y Bwrdd ymesgusodi drwy
gyhoeddi mai swyddogion lleol y Bwrdd yng Nghymru a mannau
ceraill a ddehonglodd reolau’r Bwrdd yn rhy gaeth a heb ddigon o

ysbryd rhyddid a chyfrifoldeb. Yr oedd yr ymosodiad hwn ar y
\\\)ddo gion lleol yn gwbl anghvhiawn yn wyneb y ffaith fod swydd-
og uchel dan y Bwrdd yn Llundain wedi cyhoeddi mai’r prif reswm
am wrthod o'r Bavrdd ganiatau gwneud Cymru yn uned weinyddol
dan y ddeddf oedd fod yn fwriad pendant gan y Bwrdd glymu
Cymru wrth benderfyniadau Llundain a sicrhau bod ewyllys swydd-
ogion Llundain yn oruchaf yng Nghymru:—

““ Tt is desired that the Headquarters’ Mind should be reflected
in administration in the early days, unifmmity being the essence
of the scheme....... Everyone who is going to admlmstex the
scheme in the Welsh counties should be saturated with the Head-
quarters’ Mind " (*“ Western Mail,”” 25/9/34).

Felly fu. Cawsom esiampl i'w chofio o ganoli awdurdod.
Gwelsom y canlyniadau. Dyna a ddigwydd tra bydd swyddogaeth
Llundain yn gweinyddu Cymru. Effaith hynny yw taflu tlodion
di-amddiffyn Cymru yn ysglyfaeth i'r traddodiad bwrocrataidd
mwyaf annynol a haearnaidd a ddichon fod. A’r hyn a hawlia’'r
Blaid Genedlaethol Gymreig heddiw ar ran dynion di-waith Cymru
yw bod y llywodraeth yn dwyn mesur i'r senedd i ddiwygio Deddf
y Di-waith, 1934, a gosod i fyny, nid un Bwrdd Canolog, eithr

Byrddau Taleithiol, a Bwrdd Cymreig yn eistedd yng Nghaerdydd
ac yn gyfrifol am weinyddiad y ddeddf yng Nghymru, mewn cys-
ylltiad byw a chyson a’r holl ardaloedd diwydiannol Cymreig ac
yn ddigon agos at fywyd y dynion di-waith i weld effeithiau eu
rheolau a’u gweinyddiacth.  Felly yn unig, wrth ddatganoli
awdurdod, y gellir cael cydwybod a dyngarwch mewn gweinydd-
iacth a swyddogion.

Yr ail estampl a gymeraf yw gweinyddiaeth y Gorfforaeth
Ddarlledu Brydeinig (neu ““B.B.C."" fel y gelwir yn gyffredin).
Dyma gorff enfawr arall sydd a’i holl lywodraeth wedi ei chanoli
mewn un Bwrdd yn Llundain.  O'i sefydliad cyntaf hyd yn awr
fe amlygodd y Bwrdd hwn elyniacth gyndyn i ddiwylliant Cymru,
gelyniaeth benderfynol i undod y genedl Gymreig, a difrawder
ffroenuchel a sarhaus yn wyneb holl brotestiadau a hawliau Cymru.
Cafodd Pwyllgor Ymgynghorol Prifysgol Cymru brofiad chwerw o
awyrgylch ac ysbryd bwrocratiacth annynol Broadcasting House
yn Llundain. I swyddogion Broadcasting House nid yw diwylliant
Cymru, iaith Cymru, traddodiadau Cymru, ond tramgwydd.
Cynnwys lawlyfr swyddogol y Gorfforaeth, sef ““The B.B.C. Year
Book, 1934,”" ddwy erthygl ar Gymru, y naill yn ddadl o blaid
dileu’r iaith Gymraeg a'r llall yn ddadl o blaid dileu Cymru fel
uned hanesyddol a dacaryddol a gosod yn ei lle vy “Western
Region,”” zan anwybyddu pob traddodiad cenedl:—

““ The West Regional Station re-unites the Kingdom of Arthur

after centuries of separation by the Bristol Channel.”

Felly, trwy ddifetha Cymru o fwriad a rhagddarpar, fe gyf-
lawna'r “B.B.C."”" amcanion y wladwriaeth ganolog a materol a
fyn ladd ysbryd Cymru a chof Cymru er mwyn hwyluso cyfundrefn
caethwasiaeth.

Yn erbyn hyn y saif Plaid Genedlaethol Cymru. - Yr ydym yn
gwrthsefyll yn benderfynol vy Cymry hynny sy'n barnu y bydd
popeth yn dda ond cael un Cymro ar fwrdd llywodracthwyr vy
Gorfforacth. Gwyddom ni amgen. Gwyddom na bu presenoldeb
Cymro Cymraeg ar y Bwrdd Anghyflogaeth—ie, a Chymro Cym-
raeg gwrth-genedlaethol a gelyn i’'r Blaid Genedlaethol—ni bu hyd
yn oed hynny yn un amddiffyn i ddynion di-waith Cymru dan
reolau’r Bwrdd. Ni fyn y Blaid Genedlaethol gyflwyno i lywod-
racthwyr y “B.B.C."”" fwch dihangol o gynrychiolydd Cymreig.

Ein polisi ni yw hawlio datgysylltiad i Gymru mewn darlledu.
Dyma offeryn propaganda a diwylliant nad oes rithyn o esgus dros
ganoli’r rheolaeth arno. Hyd yn oed yn Lloegr ei hun, y mac
dadleuon cymdeithasol a moesol cryfion iawn dros chwalu mono-
poli't Gorfforaeth Ddarlledu Brydeinig. Ond yng Nghymru, lle
y mae'n bod genedl ar wahan, iaith a'i diwylliant mawreddog ac
annibynnol, hanes a sefydliadau cenedlaethol priod ac arbennig,
v mae bod siarter y Gorfforacth Seisnig yn rhoi iddi y rhain i'w
dinistrio yn ormes ac yn orthrwm annioddefol; ni wna dim llai y
tro inni na dileu siarter y “B.B.C."" a sefydlu nid yn unig dalaith
Gymreig eithr sefydlu hefyd Gorfforaeth Ddarlledu Gymreig, a fydd
vn rhydd ac annibynnol ac yn liwyr ar wahan oddi wrth Broad-
casting House. Y mae hyn yn act o ddatganoli a chwalu monopoli
na phaid y Blaid Genedlaethol Gymreig 4'i mynnu onis caffer.
Hynny'n unig a ddiogela wareiddiad yng Nghymru. Hynny'n unig
sy'n gyfiawn.

IV.—Cyfrifoldeb Lleol.

OND os yw datganoli a throsglwyddo awdurdod i Gymru mewn
materion gweinyddol yn bolisi a fynnwn ni genedlaetholwyr ei osod
ar waith yn ddi-oed heddiw, yna fe ddilyn fod yn rhaid hefyd i
Gymru ymbaratoi’'n ebrwydd ar gyfer cyfrifoldeb. Cofier mai ang-
hyfrifoldeb a diffyg egni dinasyddiaeth yvw cefnogwyr gorau bwro-
cratiacth ganolog. Ni ellir gwadu na bu Cymru o 1914 hyd heddiw
yn ysglyfaeth deg i swyddogion y wladwriaeth Seisnig. Fe glywir yn
bur fynych gan swyddogion Seisnig yng Nghymru, megis er
enghraifft swyddogion y “ B.B.C.,”” wawdio a difrio Cymru
oherwydd ei diffyg undeb. Oddi wrth swyddogion Seisnig y mae’r
cyfryw wawd yn ddigywilydd o haerllug. Canys sistem addysg
cened! biau penderfynu a sicrhau undeb cenedl. Y mae bod y
Saeson, a ddinistriodd undeb Cymru drwy osod arnom addysg
estron a dileu traddodiadau’n gwlad, yn troi wedyn a’n gwawdio
ni oblegid canlyniadau llwyddiannus eu llywodraeth ddieflig hwy,
yn beth annioddefol.  Ond er hynny, os mynnwn ni fel cenedl ym-
wared oddi wrth gaethwasiaeth ac ennill rhyddid i'n gwerin, rhaid
inni’n fuan iawn feithrin undeb cenedlaethol a chyfrifoldeb lleol.
Canys undeb y genedl yn unig a’n ceidw rhag gormes llywodraeth
estron; cyfrifoldeb lleol yn unig a ddeffry’r genedl i fynnu undeb,

a chyfrifoldeb lleol hefyd yw'r gaer ddiogelaf yn wyneb ymosod-
iadau swyddogaeth ganolog.

Hoff gan ddaearyddwyr a haneswyr, a hoff hefyd gan feirniaid
gorglyfar ac arwynebol y Blaid Genedlaethol a’i chrwsid dros undeb
Cymru, ddweud wrthym mai lleol yw natur y diwylliant Cymraeg.
Gwyddom ninnau hynny, a chydnabyddwn hynny yn ein polisi.
Am hynny y rhown bwys mawr ar feithrin cyfrifoldeb lleol. Rhaid
inni chwilio am bob cyfle priodol i ysgafnhau baich y wladwriaeth
ganol. Gorau po ysgafnaf fo baich y wladwriaeth, a hyd yn oed
dan lywodraeth Gymreig fe barhai’r Blaid Genedlaethol yn elyn i
wladwriaeth organolog, am fod y traddodiad Cymreig, sy’'n dra-
ddodiad rhyddid, yn groes i hynny.

Y mae rheswm arall pwysig ac amserol dros ddeffro o newydd
yng Nghymru ysbryd cyfrifoldeb lleol a’i droi'n egwyddor bolitic-
aidd fyw. Yn y blynyddoedd nesaf hyn bydd yn rhaid inni yn
ol pob tebyg fodloni ar weld incwm blynyddol Cymru ac incwm
Lloegr hefyd yn lleihau. Barnodd dau awdur profiadol fod incwm
y bobl yng Nghymru a Lloegr yn llai (o bump i ddeg y cant) yn 6l
y pen yn y flwyddyn 1924 nag ydoedd yn 1911.  Gostwng yn
gyson a wnaeth yn y deng mlynedd diwethaf hefyd, fel y dengys
cyllidebau Mr. Neville Chamberlain.  Ar i lawr yn gyson yr un
modd y mae maint cynnyrch trethi lleol Cymru.  Gellir disgwyl
felly yn y blynyddoedd nesaf hyn mai ar lai o arian y bydd gofyn
i'n hawdurdodau lleol weinyddu eu hardaloedd.

Yn awr, a ellir ar adnoddau llai rwystro dirywiad yng ngwein-
yddiaeth iechyd, addysg, nyrsio mamau a babanod, darpariad dwr
a charthffosydd, etc., dan awdurdodau lleol Cymru? Ateb y
Cenedlaetholwyr Cymreig yw bod dichon hynny’'n hawdd drwy
gydweithrediad awdurdodau lleol a thrwy ddeffro ysbryd cyfrifoldeb
lleol.

Cymerwn un enghraifft o’r modd y geill cyfrifoldeb lleol weithio
—cnghraifft o gylch addysg ac ysgol. Un peth sicr yw bod diffyg
cyfrifoldeb lleol, ynghyd 4 thueddiadau canoli mewn addysg, wedi
peri camdrin hynod ar ysgolion elfennol ardaloedd gwledig Cymru.
Dangosodd Mr. A. Gwynn Jones, Capel Garmon, mewn ecrthygl
bwysig iawn yn Y Ddraig Goch’* (Chwefror 1934) gyflwr echrydus
adeiladoedd ysgolion bychain gwledig Gogledd Cymru, a galwodd
v Parchedig William Griffith, Abergele, sylw at yr un ffaith ym
Mhwyllgor Addysg Sir Ddinbych (““North Wales Times,” 12/5/84).

I ni yng Nghymru y mae’r ysgolion hyn yn arbennig gysegredig.
I'r Cenedlaetholwyr Cymreig yr ysgolion hyn yw ffos olaf amddiff-
yn Cymru. I'r ysgolion hyn, os ystyriwn hwynt, y daw’r plant
lleiaf. Dyma’r ysgol gyntaf, yr ysgol sy’n agosaf peth ym mywyd
y plentyn at yr aelwyd gartref. Plant o'r un gymdogaeth fydd
yno. Aelwyd y fro neu'r pentre yw'r ysgol hon. I'r ardal, gan
hynny, ac i'r teuluoedd o’i chwmpas, y dylai hi berthyn yn gyntaf
a phennaf. Y teuluoedd hynny a ddylai reoli'r ysgol.  Yng
ngweinyddiad yr ysgol elfennol y mae’r cyfle gorau oll i ddysgu
cgwyddorion cenedlaetholdeb yn ein hardaloedd gwledig. Gellir
dysgu bod diwylliant bro i'w feithrin gyda balchter ac egni fel
rhan bwysig o dreftadaeth Cymru; gwledig yw'r diwylliant Cymureig
hyd heddiw, ac felly dysger mai amddiffyn ysbryd hunan-gynhaliol
ac annibynnol broydd y wlad a mawrhau’r traddodiadau gwledig
yw dyletswydd y genedl. Dysger wedyn mai ar sylfaen cydweith-
rediad personau a theuluoedd y codwyd ac y codir gwareiddiad
Cymru, a rhaid i gyfrifoldeb aros yn bersonol a moesol a neilltuol—
ni ellir ei drosglwyddo i beiriant llywodraeth.

Dylai hyn oll ¢in harwain i roi ar bob ardal bwys y cyfrifoldeb
am weinyddu’r ysgol elfennol.  Dylai teuluoedd ardal ethol bwrdd
rheolwyr i’r ysgol, ac yng ngofal y rhain y dylid rhoi cyfran yr ysgol
yn y dreth leol ac yng nghyfraniad ariannol y llywodraeth. Un-
waith y gwelo’r ardaloedd gwledig mai eu plant hwy eu hunain a
clwa ar bob dim a wneir yn wirfoddol yn yr ardal i wella’r ysgol
a’i chyfleusterau, a bod gan bob ysgol hawl i godi ei chronfa leol
i'w gweinyddu’'n ddilestair gan yr ardal, gellir hyderu y deffroir
ysbryd cydweithrediad yn effeithiol yno, ac y tyf hynny hefyd
mewn cyfeiriadau eraill, er lles iechyd ac er mantais bywyd cym-
deithasol cyflawn. Hynny yw, o ddeffro ysbryd cyfrifoldeb lleol
fe geir gwasanaeth cymdeithasol mwy personol, teuluol, gwell, a
bydd y gwasanaeth hwnnw yn rhatach, gan ateb anghenion cyfnod
o ostyngiad incwm. Os gellir dysgu'r wers hon drwy weinyddiaeth
yr ysgolion gwledig, byddwn wedi cychwyn mewn difri ar adeiladu’r
wladwriaeth rydd a chydweithredol Gymreig.

Gellir disgwyl gwrthnebiad digon gonest i'r cynnig hwn oddi
wrth y rheiny a gred o hyd yn rhinweddau swyddogaeth ac a
ddrwgdybia, nid heb ryw sail, ewyllys da ffermwyr gwlad a’u
parodrwydd i ofalu am fanteision eu plant. Ond profwyd eisoes
iI'r carn mai aflwyddiannus a chostus yw'r gyfundrefn addysg

bresennol yn yr ysgolion gwledig a bod cyflwr yr ysgolion yn
resynus.  Yr unig newid a eill fod yw'r newid a awgrymir yma.
Bydd y newid hwn yn offeryn i ddwyn yr athro ysgol a rhieni’r
plant i bartneriaeth gyfrifol a bywiol. Bydd gan yr athro bwyllgor
i gydweithio ag ef yn gyson o fewn ei gyrraedd, ac os digwydd i'r
ardal fod yn wrthnysig bydd ganddo apél at yr awdurdod lleol ac
at arolygwyr y pwyllgor addysg. Ond cofier mai yn yr ysgol ¢i
hun y meithrinir ysbryd cyfrifoldeb a chydweithio. Yr athro fydd
vn ffurfio cymeriad ei fwrdd rheolwyr. A chofier un peth arall:
heb ddeffro a meithrin yr egnion hyn, ewyllys i gydweithio ac i
dderbyn cyfrifoldeb, ni ellir dianc oddi wrth gyfundrefn swyddog-
acth ganolog a chaethwasanaeth y wladwriaeth. Fel y mae Cymru
heddiw, anodd ac araf fydd twf ysbryd rhyddid a hunan-gynhal-
iacth yn ardaloedd diwydiannol y Deau. Ond ni ddifethwyd yn
llwyr y traddodiadau Cymreig yn y wlad amaethyddol. Yno, gellir
hyderu, v bywioceir ac y meithrinir y gyfundrefn wrol ac annibyn-
nol a balch a ddwg Gymru o grafangau bwrocratiaeth i ryddid
tvddynwyr Ewrop a’r cenhedloedd y mae’n gas ganddynt ofn.

V.—Amddiffyn Sefydliadaut Genedl.

ETO, nid digon yw cyfrifoldeb lleol, er ei bwysiced, ar ei ben ei
hun. Gyda hynny y mae’n hanfodol meithrin undeb y genedl
Gymreig a chryfhau sefydliadau cenedlacthol.  Ac yn y gwaith
hwn yr arweiniwyd Cymru gan y Blaid Genedlaethol Gymreig yn
ystod y pedair blynedd diwethaf.

Arwydd sicr o ddirywiad cenedl yw ei bod yn ddifraw pan
ymosoder ar ei sefydliadau cenedlaethol. Ni all cenedl yn y cyflwr
hwnnw amddiffyn ei gwerin chwaith rhag gormes. Ni all amddiffyn
lles a rhyddid ei phobl. Felly, pan wahoddodd Cyngor Tref
Castell Nedd y siou estron Seisnig, sef y ‘“ Bath and West,”” 1
ddyfod i Gastell Nedd yn 1936, a pharhau i estyn y gwahoddiad
wedi cael profion cedyrn o'r niwed mawr a wnai hynny i Siou
Genedlaethol Cymru, cymerodd y Blaid Genedlaethol y mater i'w
dwylo a chychwynnodd bropaganda led-led Cymru i argyhoeddi'r
wlad o ddrwg y gwahoddiad anwlatgar. Dangosasom, a pharheir
i ddangos, ei fod yn peryglu dyfodol prif sefydliad amaethyddol
Cymru, yn bygwth drwy hynny ostwng safon addysg amaethyddol

a safon crefft yng Nghymru wledig. ei fod yn amlygu i'r byd wendid
ac anundeb Cymru, ac felly yn ci datguddio hi'n faes dihafal i
anturwyr di-egwyddor. Nid yw'r frwydr hon drosodd eto. Gan
fod y “‘Bath and West” yn benderfynol o elwa ar anwlatgarwch
Cyngor Tref Castell Nedd, fe erys ar y Blaid Genedlaethol y cyfrif-
oldeb o chwilio am foddion effeithiol, hyd yn oed os byddant yn
cithafol, i ddwyn cywilydd ar awdurdodau lleol sy’'n dirmygu cu
gwlad, a dysgu hefyd i drefnyddion trahaus y siou estron fod yng
Nghymru un blaid o leiaf a fyn amddiffyn sefydliadau’r genedl. Y
mae mis Mai 1936 yn aros yn sialens inni—y dyddiad y penderfyn-
odd y “Bath and West”” ymosod ar Gymru. Bydd y Blaid
Genedlaethol hefyd yng Nghastell Nedd y dydd hwnnw.

A gaf i roi enghraifft arall o sefydliad cenedlaethol Cymreig
sy'n dirywio'n gyflym oblegid diffyg undeb awdurdodau lleol
Cymru a diffyg corff cenedlaethol cyfrifol i ofalu amdano. Cyfeiriaf
at yr Eisteddfod Genedlaethol. Y mae’n ffaith dorcalonnus mai’r
unig ddiddordeb a gymer awdurdodau lleol Cymru yn y sefydliad
hwn, sy'n rhan hanfodol o fywyd cenedlaethol Cymru, yw cystad-
lu'n achlysurol am ei gael i'w gororau, yn union megis petai'n
syrews 1 ddwyn elw iddynt. Ni chafwyd erioed gynhadledd o'r
cynghorau i ystyried trefniadau priodol ar gyfer yr Eisteddfod. Ni
bu'r peth erioed ar raglen Undeb yr Awdurdodau Lleol Cymreig,
ac ni chofiaf fod Llys Prifysgol Cymru ychwaith erioed wedi ystyried
y mater o safbwynt diwylliant ac addysg y genedl. Dengys hyn
oll y gagendor trist sydd rhwng sefydliadau diwylliant Cymru a'i
sefydliadau gweinyddol. Dengys mor anghyfrifol ac anghyfan yw
ein bywyd, mor annarbodus ydym ac mor erchyll o amholiticaidd
. ein hymwybod cenedlaethol. Dylai amddiffyn safonau, urddas,
swyddogaeth yr Eisteddfod fod yn rhan o raglen boliticaidd y Blaid
Genedlaethol, a dylem wasgu hyn ar yr awdurdodau lleol ac ar
Lys y Brifysgol, fel y byddo prif sefydliad diwylliant Cymru yn
cael gofal gorau’r genedl, a'i drefniadaeth yn deilwng o'i hanes
a'l ran yn ein gwareiddiad.

VI.—Undeb y Genedl Gymreig.

OND fe rydd y Blaid Genedlaethol bwys arbennig hefyd, er mwyn
amddiffyn gwerin Cymru rhag mynd yn gwbl gaeth dan draed y

wladwriaeth ganolog Seisnig, ar briodoldeb codi amddiffynfeydd
newydd.  Oni fynnwn ni weld polisi diboblogi ar gerdded yng
Nghymru, a goreuon ieuenctid ein gwlad yn mynd, dan orfod, i'w
colli ym mharthau'r diwydiannau newyddion yn Lloegr, rhaid yw
i ninnau fel cenedl fynd yn gyfrifol am roi bywyd a bywoliaeth
iddynt. Nid yw’'n ddigon protestio yn erbyn polisi’t wladwriaeth
Seisnig. Rhaid i ninnau gynnig polisi a derbyn cyfrifoldeb.
Hynny, yn wir, a fu'n brif neges y Blaid Genedlaethol o 1932 ym-
laen. Hynny hefyd a fydd ein prif genadwri i etholwyr Cymru
yn yr etholiad cyffredinol nesaf ac yn yr etholiadau ar gyfer y
cynghorau lleol yr un modd.

Cyhoeddwyd gennym eisoes ddau bamffledyn Saesneg, sef
The Case for a Welsh National Development Council, a’r ail
Local Authorities and Welsh Industries, yn amlinellu polisi cyfrif-
oldeb i Gymru.  Dadlenasom mai awdurdodau lleol Cymru yn
unig heddiw a fedrai achub ein gwlad o’i pherygl economaidd.
Dangosasom fod yn rhaid paratoi ar gyfer cyfnod newydd yn hanes
Cymru, cyfnod pan na allai hi mwyach ddibynnu ar fasnach dramor
i"w chynnal hi.  Yr ydym yn aros o’r farn honno heddiw. Dengys
yr ystadegau diweddaraf fod masnach dramor Deheudir Cymru
wedi dioddef lleihad sylweddol pellach yn y flwyddyn 1934. Dengys
ystadegau’r un flwyddyn fod cynnydd o ddeuddeg y cant yng
nghynnyrch diwydiannol Lloegr yn yr un cyfnod. Paham?
Oherwydd bod Lloegr yn datblygu marchnadoedd yn ei thiriogaeth
ei hun, yn cychwyn diwyddiannau newyddion sy’n ffynnu, tra
erys Cymru i grefu'n ofer ar wledydd y byd i ail-agor eu porth-
laddoedd inni. Y mae’r wers i Gymru yn gwbl glir: rhaid iddi
hithau droi fel Lloegr a gwledydd eraill y byd i'w chynnal ei hun
yn helaethach. Rhaid iddi ddechrau diwallu ei hanghenion ei
hun, sefydlu ei diwydiannau bychain ac amrywiol, ail-ddechrau
ar fyw ar y tir a sefydlu crefftau gwledig a’u hamddiffyn rhag
cystadleuwyr estron didrugaredd. Er mwyn hynny rhaid sefydlu
Cyngor Datblygiad Cenedlaethol Cymreig. Yr awdurdodau lleol
a cill ac a ddylai arwain. Dylai'r Cyngor Datblygiad hwn fod
yn Senedd Economaidd Gymreig i gynllunio’r drefn ddiwydiannol
a chymdeithasol newydd briodol i'n gwlad.

Gyda hynny, yr awdurdodau lleol mewn undeb a chydweith-
rediad a eill gychwyn y mén ddiwydiannau a’r amrywiaeth ddiwyd-

fannau y mae’n rhaid inni eu cael yng Nghymru er mwyn diwallu
cin hanghenion ac er mwyn rhoi gwaith a bywyd defnyddiol i'n
gwyr i wasanaethu cymdeithas. Dangoswyd gennym yn ein
pamffledyn ar Local Authorities and Welsh Industries sut y geill
y cynghorau lleol yng Nghymru gychwyn y gyfundrefn gydweith-
redol Gymreig a dwyn trefn allan o annhrefn drwy sefydlu Byrddau
Cydweithredol Cyhoeddus i gychwyn diwydiannau.

Erbyn heddiw y mae’r wlad yn dechrau gwrando ar y Blaid
yn y materion hyn. Eisoes, dan bwys cin propaganda, fe bender-
fynwyd troi Cyngor Datblygiad Deheudir Cymru yn Gyngor Dat-
blygiad Cenedlaethol Cymreig. Y cam nesaf yw argyhoeddi
awdurdodau Gogledd Cymru o'r ddyletswydd sydd arnynt i ymuno
yn hwn a’i wneud mewn difrif yn Senedd economaidd y genedl
Gymreig. Er mwyn hynny rhaid goleuo’r wlad yn ddibaid, a
deffro’r ewyllys i fod yn un bobl mewn ymdrech genedlaethol
gytin.  Felly’'n unig y geill polisi economaidd Cymreig ymgodi’'n
wrthglawdd yn erbyn gormes y wladwriaeth ar ein tlodion.

VII.—Prifddinas.

FE erys un peth arall y dymunaf ei osod gerbron y gynhadledd
hon o’r Blaid Genedlaethol yn Arfon. Bob amser cyn hyn, pan fu
son am brifddinas i Gymru, dadl sentimental a gafwyd; a’r syniad
yn gyffredin oedd mai rhoi anrhydedd a safle arweinydd i ryw un
o drefi Cymru, a’i dyrchafu hi i flaenoriaeth ym mywyd diwylliant
y genedl, ydoedd amcan dewis prifddinas. Yn y dadleuon hynny
nid ymyrrodd y Blaid Genedlaethol erioed.  Dywedasom eisoes
mai lleol a gwasgarog yw natur y diwylliant a’r traddodiad Cymreig.
Yn hynny y mae tebygrwydd rhwng Cymru a’r Eidal. Yn yr
Eidal nid yw Rhufain ond canolfan politicaidd a gweinyddol. Nid
yw, megis Llundain neu Baris, yn ganolfan llenyddiaeth, yn brif-
ddinas celfyddyd na diwylliant na chymdeithas. Erys Napoli,
Fflorens, Milan, a dinasoedd eraill enwog yr Eidal, yn ganolfannau
traddodiad a bywyd cymdeithasol a gwareiddiad. Felly y bydd
hefyd yng Nghymru.  Nid oes gan yr Eisteddfod na’r Brifysgol na
sefydliadau diwylliant Cymru un ganolfan sefydlog, ac ni fynnwn
ni o gwbl wthio hynny ar Gymru. Pan soniwyf i am brifddinas i
Gymru, ac yn awr pan fentraf ddyfod i dref enwog Caernarfon i

bwyso arnoch ystyried y mater a rhoi i Gymru gyfan arweiniad
yn y mater, lles tlodion Cymru, dyfodol y dynion di-waith yng
Nghymru, a phwysigrwydd rhyddid Cymru, y rhain yn unig sy’n
mennu arnaf.

Dywedais fod datganoli gweinyddiad y wladwriaeth, datganoii
awdurdod, dwyn swyddogaeth i gyswllt & bywyd y bobl, yn an-
hepgor inni yn ein brwydr dros ryddid ac yn ein hymdrech i
amddiffyn ein teuluoedd di-eiddo. Gan hynny, y cam cyntaf, os
mynnwn ni drosglwyddo cyfrifoldeb o Lundain i Gymru, yw ein
bod yn unfryd fel gwlad ar bwysigrwydd datganoli. Y praw
ymarferol ein bod o ddifrif ac yn unfrvd yw ein bod yn rhoi heibio
bob cenfigen a phob culni plwyfol, anwlatgar a dirmygus, a’n bod
yn barod i dderbyn fel canolfan gweinyddiaeth i Gymru yr unig
ddinas yng Nghymru lle y mae eisoes fesur o draddodiad gwein-
yddol, lle y mae eisoes swyddfeydd gan y llywodraeth, a lle y gellir
ychwanegu atynt gyda’r hwylustod pennaf a’r gost ariannol isaf.
Caerdydd yw’r ddinas honno. Nid oes un arall yng Nghymru.

Foneddigion, os caniatawn ni i eiddigedd plwyfol a bychander
vsbryd rhai o gynghorau trefi Cymru rwystro inni fynd yn un gened]
at Lywodraeth Loegr, a hawlio datganoli gweinyddiad Cymru a
sefydlu Bwrdd Anghyflogaeth a holl swyddfeydd y llywodraeth
vng Nghaerdydd, yna gwelwch y canlyniadau.  Nid sicrhau y
dewisir rhyw dref arall drwy bleidlais Gymréig a wnawn, ond
sicrhau na cheir yng Nghymru ganolfan gweinyddiaeth o gwbl,
sicrhau hefyd y cyfyngir yn raddol hyd yn oed ar y galluoedd sy
gan y Swyddfa Techyd a'r Swyddta Lafur yng Nghaerdydd, sicrhau
v symudir canolfan y postfeistr o Gaerdydd i Fryste; effaith y cwbl
fydd eryfhau'n odiacth ormes bwrocratiaeth Whitehall a difa
gobaith datganoli a gobaith rhyddid a diogelwch ar ddaear Cymru
i deuluoedd y rhai di-waith Cymreig.

Gan hynny, apeliaf at y Blaid Genedlaethol yn Arfon, yng
Ngogledd Cymru, ac yng Nghymru gyfan, godi heddiw uwchllaw
bychander bryd a chenfigen gibddall blwyfol, ac er mwyn y rhai
tlawd, y rhai di-amddiffyn, er mwyn diogelwch ein teuluoedd a'n
cartrefi, roi arweiniad cenedlaethol i Gymru yn y mater hwn.
Enillodd Pwyllgor Ymgynghorol y Brifysgol astudfa ddarlledu i
Ogledd Cymru coblegid ein bod wedi anwybyddu ceisiadau hanner
dwsin o drefi eiddgar, a chwilio pa fan a wasanaethai Ogledd Cymru

a Chymru gyfan orau, a phennwyd ar Fangor. Gwelodad y
“* B.B.C.”" nerth ein rhesymau a nerth ein hunfrydedd, a chytun-
odd i godi'r astndfa ym Mangor. Y mae'r wers yn eglur: undeb
barn ar ganolfan gweinyddiaeth, ar brifddinas weinyddol Gymreig
yng Nghaerdydd, hynny’n unig a gwyd amddiffynfa a chlawdd a
rydd seibiant a rhyddid a diogelwch i'r anghenus a’r gorthrymedig
tlawd yng Nghymru heddiw.

